
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

Kirish 

O‘zbekistonda ma’nan etuk, ruhan sog‘lom kamol topgan avlodni tarbiyalash uchun 

zarur imkoniyatlar bazasini yaratishga erishildi. Ta’lim-tarbiya samaradorligini oshirishda 

asosiy omil sifatiga qaralayotgan ta’lim texnologiyalaridan oqilona foydalanish va buning 

mevasi bo‘lgan talabalar bilish qobiliyatini o‘stirishdan iborat. Ta’lim texnologiyalarning 

afzallik tomoni shundaki, yoshlarni mustaqil fikrlashga, dunyoqarashini kengaytirishga, 

tinglashga va mushohada etishga, intilish va izlanishga, tafakkurni rivojlantirishga, o‘z ustida 

mustaqil ishlashga o‘rgatadi. 

Mavzuga oid adabiyotlar tahlili. Bag‘rikenglik tarbiyasi, yoshlarni bag‘rikenglik 

ruhida tarbiyalash dunyo miqyosida dolzarb masaladir. Rus olimlari A.M.Baybakov “Kichik 

guruhlarida o‘zaro tasirga kirishish sharoitida bag‘rikenglik tarbiyasi”, R.R.Valitova 

“Bag‘rikenglik axloq muammosi sifatida”, D.V.Zinovev “Bo‘lg‘usi pedagogning pedagogik 

mahoratini ijtimoiy bag‘rikenglikni shakllantirish asosida oshirishda”, I.V.Krutova “Gumanitar 

fanlarni o‘qitishda katta sinf o‘quvchilarida bag‘rikenglikka munosabatni shakllantirish ijtimoiy 

qadriyat sifatida”, O.B.Skryabina “Yuqori sinf o‘quvchilarida kommunikativ bag‘rikenglik 

shakllanishining pedagogik shart-sharoitlari”, mavzularida bir qator tadqiqot ishlarini amalga 

oshirganlar.  

O‘zbek olimlaridan E.G.Karimova “O‘zbek tolerantligining etnoregional xususiyatlarini 

sotsiologik o‘rganish”, Z.M.Husniddinov “O‘zbekistonda diniy bag‘rikenglikni mustahkamlash 

omillari va muammolari”, D.Alimova “Jadidchilik va diniy bag‘rikenglik”, G.Aripova “Oilada 

tolerantlik tafakkurini shakllantirish” mavzularida tadqiqot ishlarini olib borganlar. 

Bag‘rikenglik tushunchasini asosan falsafiy, sotsiologik, psixologik nuqtai nazardan tadqiq 

qilganlar.  

Tadqiqot metodologiyasi. Ushbu tadqiqotda pedagogik kuzatuv, qiyosiy tahlil, analiz, 

sintez, so‘rovnoma, monitoring kabi tadqiqot va tahlil usullaridan foydalanilgan. Tadqiqot 

natijalarining ilmiy ahamiyati yoshlarni bag‘rikenglik ruhida tarbiyalashda kompetensiyaviy 

yondashuvga asoslanganligi ularni tajriba-sinovdan o‘tkazilganligi, yoshlarni bag‘rikenglik 

ruhida tarbiyalashda taklif etilgan mezonlarga mosligi ta’minlanganligi bilan belgilanadi. 

Tahlil va natijalar. Ta’limning barcha bosqichlarida yangi pedagogik texnologiyalarni 

joriy etish, ayniqsa, axborot kommunikatsiya texnologiyalaridan samarali va oqilona 

foydalanish va yuqori samaradorlikka erishishga alohida ahamiyat berish zarur. Jahon 

talablariga mos keluvchi raqobatbardosh, malakali kadrlar tayyorlashga, kelajak avlodni 

yuksak ma’naviyatga, ijtimoiy hayotda ro‘y berayotgan o‘zgarishlarga to‘g‘ri munosabatda 

bo‘lishga, milliy qadriyatlarimizning mohiyatini chuqur anglab etadigan barkamol shaxslarni 

tarbiyalash yo‘lida faoliyat olib boruvchi o‘qituvchi ijodkorlik, izlanuvchanlik, fidoiylik 

naminalarini ko‘rsatishi lozim[2.4].  

Kompetensiya - muayyan sohada shaxs egallagan nazariy bilim, ko‘nikma va malakalarni 

kundalik hayotida duch keladigan amaliy va nazariy masalalarni yechishda foydalanib, 

amaliyotda qo‘llay olishdir. 

Hozirgi vaqtda ijtimoiy kompetensiyalar bu – har bir kishining kundalik hayotda duch 

keladigan vazifalari bilan shu vazifalarni amalga oshirish uchun zarur bo‘lgan malakalar 

tengligidir .(1-rasm). 

1-rasm. Ijtimoiy kompetensiyalar 

- intizomlilik – o‘zini-o‘zi tashkillashtirish, javobgarlikni his qilish, shaxsiy maqsadlar va 

ijtimoiy ko‘rsatmalarga bo‘ysunishga tayyorlik; 

- mustaqillik – shaxsning ichki pozitsiyasi, o‘zgalarning yordamisiz faoliyatni 

takomillashtirish uchun zarur bilim, ko‘nikma va malaka hamda kompetensiyalar tizimi; 

- ishchanlik – o‘quv, mehnat va ijtimoiy faoliyatda aniq maqsad asosida harakat qilish, 

o‘zining kuch va g‘ayratini safarbar etish; 

- tashabbuskorlik – o‘quv va kasbiy faoliyatda muvaffaqiyatga erishish uchun yangi g‘oya 

va takliflarni ilgari surish hamda amaliy faoliyatda namoyon etishga qodirlik; 

- maqsadga yo‘nalganlik – hayotiy pozitsiyasini aniq belgilay olish va o‘z maqsadiga 

erishish usullarini modellashtirish qobiliyati; 

- mas’uliyatlilik – jamiyat tomonidan belgilangan xulq-atvor me’yorlariga muvofiq o‘z 

xatti-harakatlari natijalarining to‘liq anglanishi, berilgan topshiriq va vazifalarni o‘z vaqtida 

hamda bekamu-ko‘st bajarish istagi; 

- mehnatsevarlik – shaxsning mehnat faoliyati jarayoniga ijobiy muno-sabatining 

namoyon bo‘lish shakli bo‘lib, xohish-istak, iroda va faollik kabi xususiyatlarning 

integrallashuvi; 

- muloqotchanlik – birgalikdagi, hamkorlikdagi faoliyatga tayyorlik, shaxslararo 

munosabatga ochiqlik, o‘zaro hurmat va samimiylik asosida ichki hissiyot va intilishlarini 

namoyon etish; 

- olijanoblik – doimiy yordamga, muruvvat va saxovat ko‘rsatishga shaylik, 

boshqalarning yutuqlari va qayg‘ulariga hamdard bo‘lish; 

- qat’iylik – aniq va to‘g‘ri qarorlar qabul qilish asosida masalaning echimini topishda 

jonbozlik ko‘rsatishga doir shaxsning irodaviy sifati. 

Yoshlarni bag‘rikenglik ruhida tarbiyalashga doir kompetensiyaning muhim 

komponenti bo‘lgan ko‘nikmalarni rejalashtirish, individual va jamoa ishini uyg‘unlashtirish, 

motiv hosil qilish, guruh faollari bilan ishlash va ularning faoliyatini muvofiqlashtirish, nazorat 

qilish va hisobga olish, o‘zini-o‘zi nazorat qilish, jamoa a’zolari o‘rtasida vazifalarni taqsimlash 

va o‘z vaqtida ularning funksiyalarini maqbullashtirish kabi muhim jihatlarni o‘z ichiga qamrab 

oladi [4.1]. 

Bag‘rikenglik ruhida tarbiyalash o‘zaro bir-biri bilan aloqador quyidagi komponentlarga 

yaxlit tizim sifatida qarashni talab etadi: 

bag‘rikenglik ruhida tarbiyalash tuyg‘usi – intuitsiya, psixologik eruditsiya va novatorlik 

uyg‘unligi;  

emotsional-irodaviy ta’sir ko‘rsatish – jamoani muammolar echimini izlab topishga jalb 

etish, ularning kuch va imkoniyatlarini to‘g‘ri baholay olish, hamkorlikdagi faoliyatni tashkil 

etish;  

tashabbuskorlik faoliyatiga moyillik – emotsional his-tuyg‘u, faollik ko‘rsatish, qat’iy 

hayotiy pozitsiyasini tarkib toptirish bilan izohlanadi. 

Bag‘rikenglik faoliyati deganda umumiy maqsadga erishish uchun ta’lim oluvchilar 

guruhini uyushtirishga yo‘naltirilgan o‘zaro aloqador harakatlar tizimi tushuniladi. Tajriba-

sinov ishlari natijasida yoshlarda bag‘rikenglikka doir kompetensiyalarni shakllantirish 

mezonlari sifatida quyidagilar aniqlandi: 

motivatsion (bag‘rikenglikka doir kompetensiyalarni egallash, bag‘rikenglik faoliyatini 

amalga oshirishga doir motivlar tavsifi); 

kognitiv (shaxs va jamoaning o‘ziga xosliklari, bag‘rikenglikka doir va o‘quv faoliyatining 

maqsad, vazifalarini tushunish, bag‘rikenglikka doir faoliyat mazmuni, tuzilishi va 

texnologiyasiga doir bilimlar);  

faoliyatga doir (ishni rejalashtirish, individual va jamoa ishini uyg‘unlashtirish, motiv 

hosil qilish, guruh faollari bilan ishlash va ularning faoliyatini muvofiqlashtirish, nazorat qilish 

va hisobga olish, o‘z-o‘zini nazorat qilish); 

shaxsiy-individual (ijtimoiy ta’sir ko‘rsatishga qobiliyatlilik, talabchanlik, tanqidiylik, 

qabul qilingan me’yorlardan og‘ishishni tahlil etish qobiliyati). 

Akmeologik nuqtai nazardan bag‘rikenglikka doir kompetensiyalar tizimi rivojining 

tezligi, natijaviyligi, o‘ziga xosligini, bundan tashqari, talabalarni bag‘rikenglik ruhida 

tarbiyalashga doir faoliyatni idrok etish, amaliyotga tatbiq etish qobiliyatini hamda mazkur 

jarayonning amalga oshishini ta’minlovchi psixologik mexanizm refleksiyani tavsiflash uchun 

tayanch tushuncha vazifasini bajaradi. 

Bag‘rikenglikka doir kompetensiyalar tizimi ham, o‘z navbatida, qo‘shqatlamli 

ko‘rinishga ega: birinchidan, unda xilma-xil sifatlar kiritishga kamroq yoki ko‘proq darajada bir 

xil munosabat asosi bor bo‘lsa, ikkinchidan, aniq vaziyat bilan bog‘liq vaqtinchalik o‘zgaruvchan 

qatlam mavjud bo‘ladi. Birinchi qatlamning bosh tavsifi ta’lim oluvchilarning bag‘rikenglik 

faoliyatiga va o‘zini-o‘zi rivojlantirishga qodir ekanligida namoyon bo‘lsa, vaziyatli qatlamning 

asosiy jihati shaxs va jamoaning o‘ziga xosliklari va shart-sharoitlari, ya’ni ishtirokchilarning 

faoliyat natijasiga ijobiy munosabati, yangi muhitni qabul qilishga turli guruhlarning roziligi 

kabilarga bog‘liqlikda ko‘rinadi. 

Germenevtik nuqtai nazardan yoshlarni bag‘rikenglik ruhida tarbiyalashda, ularda 

bag‘rikenglikni rivojlantirishda shaxs faolligining ichki potensialiga alohida e’tibor qaratish 

lozim. Ana shu sababli pedagogik ta’sir yoshlarning o‘z-o‘zini anglash jarayonidagi tartibsiz 

harakatlanishni e’tiborga olishi, tabiiy harakatlar va faollikning yuqori darajasi bilan ham 

moslashishi zarur. 

Yoshlarni bag‘rikenglik ruhida tarbiyalashda namoyon bo‘luvchi psixik tajribalariga, 

uning ichki olamiga murojaat etish bilan bevosita bog‘liqdir. Tadqiqot natijalari psixik 

kechinma refleksiya orqali o‘zlashtirilishi, xulq-atvor reaksiyalari bag‘rikenglikni rivojlantirish 

predmeti bo‘lib xizmat qilishi lozimligini ko‘rsatdi.  

Yoshlarni bag‘rikenglik ruhida tarbiyalashda germenevtik tarbiya texnologiyalaridan 

foydalanish, ularning ichki kechinmalari, xotiralari, tasavvurlari va orzu-maqsadlarini 

faollashtirishga alohida e’tibor qaratilishi lozim. Mazkur holatda yoshlarning verbal ijod 

namunalari pedagog tomonidan bag‘rikenglik sifatlariga ega shaxsning qadriyatlar tizimi 

sifatida qabul qilinishi maqsadga muvofiq [3.2]. 

Germenevtik yondashuv asosida yoshlarni bag‘rikenglik ruhida tarbiyalashda ma’naviy-

ma’rifiy tadbirlar ularning hayot ma’nosini anglashi, individuallikning to‘liq namoyon bo‘lishini 

hisobga olish lozim, degan xulosaga kelindi. 

Bugungi kunda yoshlarda ijtimoiy hamkorlik, millatlararo totuvlik, dinlararo 

bag‘rikenglik kabi milliy g‘oyamizning asosiy yo‘nalishlarini shakllantirish ta’lim 

muassasalaridagi ma’naviy – ishlar mazmunidan chuqur o‘rin olgan. Chunki, huquqiy 

demokratik davlat va erkin fuqarolik jamiyati barpo etish – O‘zbekiston xalqining milliy 

taraqqiyot yo‘lidagi asosiy maqsadlaridan biri ekanligini har bir talaba chuqur his etishi va uni 

o‘z ongiga singdirishi ta’lim muassasalari o‘qituvchilari oldiga ulkan vazifalar qo‘ymoqda [5.4]. 

Qaysi davlat, qaysi jamiyatda jamoat a’zolari ma’naviy jihatdan baquvvat or-nomusli, 

mexr-shafqati kuchli, vijdoni pok, bilimdon, mexr-oqibatli bo‘lsa, bu davlat, bu jamiyat badavlat, 

o‘ziga to‘q, farovon bo‘lishi azaldan ma’lum. Binobarin, yangi fuqarolik jamiyati qurish yo‘liga 

o‘tgan har qanday davlat ma’rifat va ma’naviyat masalalariga, xususan, ma’naviyatga, ma’naviy 

tarbiyaga jiddiy e’tibor bermog‘i shart [1.15]. 

Vatanimiz kelajagi bo‘lgan yoshlarga hozirgi zamon talablari darajasida ta’lim va tarbiya 

berish, ularni ma’naviyati yuksak, ongi har qanday salbiy ta’sirlarga nisbatan bardoshli qilib 

voyaga etkazish – bugungi kun ta’lim muassasalarining asosiy vazifasidir, chunki faqat ana 

shunday insonlargina kelajakda odil jamiyat poydevorini yarata oladilar. 

